
DITAELO LE TSHEDIMOSETSO

1. Pampiri e, e arogantswe ka DIKAROLO di le THARO:

KAROLO YA A: Tlhamo (40)

KAROLO YA B: Ditlhangwa tse dileele tsa tirisano le ditlhangwa tse
dikhutshwane tsa tirisano gammogo le ditthhangwa tse di
dirisang mekgwa e e farologaneng ya tlhaeletsano (20)

KAROLO YA C: Ditlhangwa tse dikhutshwane tsa tirisano/tshupetso/
tshedimosetso/pono gammogo le ditthangwa tse di dirisang
mekgwa e e farologaneng ya tlhaeletsano. (20)

2. Araba potso e le NNGWE go tswa mo karolong e NNGWE le e NNGWE.

3. Kwala ka puo e o tlhatlhojwang ka yona.

4. Karolo e NNGWE le e NNGWE e simololwe mo tsebeng e NTSHWA.

5. Dira lenaneo la thulaganyo/polane, o le buise, o siamise tiro ya gago, o bo o
netefatse gore lenaneo la thulaganyo ya tlhamo le tlhagelela PELE ga
setlhangwa sengwe le sengwe.

6. Bontsha gore tiro ke ya ipaakanyo (ya ntlha), mme morago o thale mola go
kgabaganya tiro ya ipaakanyo.

7. O gakololwa go dirisa nako ya gago ka mokgwa o o latelang:

e KAROLO YA A: Metsotso e le 75
e KAROLO YA B: Metsotso e le 38
e KAROLO YA C: Metsotso e le 37

8. Nomora dikarabo tsa ditlhogo jaaka di tthagelela mo pampiring ya dipotso.

9. Naya karabo NNGWE le NNGWE setlhogo se se maleba.

10. Setlhogo ga se a tshwanela go akarediwa mo palong ya mafoko a a
tlhokegang.

11. Kwala sentle ka mokwalo o o buisegang o o phepa.

KAROLO YA A: TLHAMO.

POTSO 1

o Kwala tthamo ya boleele jwa mafoko a a ka nnang 200-250 ka ga NNGWE FELA
ya ditlhogo kgotsa ditshwantsho tse di latelang.

e O se ka wa lebala go thala letthomeso/lenaneocipaakanyo/polane pele o kwala.

1.1 Se ke batlang go se fitlhelela mo ngwageng wa 2025 [40]
1.2 Toro e ke se kitlang ke e lebala [40]
1.3 Bosula jwa go ikanya motho [40]
1.4 Ke ne ka senya dipolane tsa bona tsa botsotsi. [40]

TIhopha NNGWE ya ditshwantsho tse di latelang, mme o ipopele setlhogo sa tlhamo.
Nomora potso ya gago jaana (1.5, 1.6, 1.7 KGOTSA 1.8) mme o neele tthamo ya gago
setlhogo se se maleba.

ELA TLHOKO: Netefatsa fa tthamo ya gago e golagana le setshwantsho se o se
tlhophileng.

1.5

[Se nopotswe go tswa mo go www.eersdlings.com] [40]

1.6
[Se nopotswe go tswa mo go www.epemittes.com] [40]
1.7
[Se nopotswe go tswa mo go wwww.ericamelisa.com] [40]

1.8
"&
[Se nopotswe go tswa mo go www.google.floods.com] [40]
PALOGOTLHE YA KAROLO YA A: 40

KAROLO YA B: DITLHANGWA TSE DILEELE TSA TIRISANO LE DITLHANGWA
TSE DIKHUTSHWANE TSA TIRISANO GAMMOGO LE
DITLHANGWA TSE DI DIRISANG MEKGWA E E FAROLOGANENG
YA TLHAELETSANO

Araba potso e le NNGWE FELA mo KAROLONG YA B. Karabo e nne boleele jwa
mafoko a a ka nnang 80-100.

POTSO 2
2.1 LEKWALO LA BOTSALANO

Kwalela tsala ya gago lekwalo o e bolelele gore letsatsi la gago la ntlha kwa
kholetS8heng le ne le ntse jang.

2.2 LEKWALO LA SEMMUSO
Lebenkele la Edgars le abetse barutwana ba sekolo sa lona ditlhako le diaparo
tsa sekolo. Ba kwalele lekwalo la semmuso o ba lebogele tiro e ntle e ba e
dirileng.

2.3 PUO

O kopilwe go nna mongwe wa dibui kwa moletlong wa baswa wa
16 Seetebosigo. Kwala puo e o tlileng go neelana ka yona mo letsatsing leo.

24 THADISO YA FILIMI
Kwala thadiso ya filimi e e monate e o kileng wa e bona.

PALOGOTLHE YA KAROLO YA B:

KAROLO YA C: DITLHANGWA TSE DIKHUTSHWANE TSA TIRISANO/TSHUPETSO/
TSHEDIMOSETSO/PONO GAMMOGO LE DITLHANGWA TSE DI
DIRISANG MEKGWA E E FAROLOGANENG YA TLHAELETSANO

Araba potso e le NNGWE FELA mo KAROLONG YA C. Karabo e nne boleele jwa
mafoko a a ka nnang 60-80.

POTSO 3
3.1 KARATA YA TALETSO

Sekaseka setshwantsho se se fa tlase, mme morago o kwale karata ya taletso
e e tlaa tsamaelanang le sona.

g% == A _
[Se nopotswe go tswa mo go www.google.musicfestival.com] [20]

3.2 BUKATSATSI

Sekaseka setshwantsho se se fa tlase, mme morago o kwale bukatsatsi ya
malatsi a le matlhano a fa sekolo sa lona se ne se etetse kwa Durban.

ety e

[Se nopotswe go tswa mo go: www.google.ushakamarine]

3.3 DIKAELO

Tsala ya gago e tshwanetse go go etela. Mo kwalele dikaelo tsa gore a tle jang
go fittha kwa galona. Dikaelo tsa gago di tsenye dintlha tsa botlhokwa jaaka
dikago, matshwao a tsela, maina a mebila, jalojalo.

PALOGOTLHE YA KAROLO YA C:
PALOGOTLHE YA TLHATLHOBO:

